
甲申〈萬曆十二年〉

五月　潞王出府成婚已踰一年封國地方未有　欽定

應建府第未見　題請於是閣臣申時行等請及時舉行

以昭　盛典

故臣張居正蒙　旨抄没　國法已正衆憤已平矣乃其

八旬老母舉目無親衣食之供給不周子孫之死亡相繼

刑部尙書潘季馴等上疏墾乞　聖慈保全餘孽

帝憫之下　明詔曰罪犯財產旣盡抄没其家屬聽審的

撫按官亦合防範保全如何致令自盡殊失罪人不孥之

意該部便行文與撫按官知道欽此

六月御史沈時叙陳性學蔡時鼎各疏論大學士許國乞

休

上命擬溫旨慰留

八月吏部侍郎陸光祖致仕

九月遼東總兵李成梁上疏辭任

上命擬旨慰留閣臣申時行等擬言看得李成梁身經百

戰屢立奇功夷虜憚其威名封疆賴其保障衝邊大將難

以輕易

皇上推心委任獨斷不疑深得用人之體仰惟　聖見允

當不勝欽服但計功名忌于太盛寵祿戒于滿盈成梁身

